
ԱՄՓՈՓԱԹԵՐԹ
«ՕՏԱՐԵՐԿՐՅԱ ՔԱՂԱՔԱՑԻՆԵՐԻ, ՔԱՂԱՔԱՑԻՈՒԹՅՈՒՆ ՉՈՒՆԵՑՈՂ ԱՆՁԱՆՑ,  ՊԱՏՎԱՍՏՈՒՄՆԵՐԻ ԱԶԳԱՅԻՆ ՕՐԱՑՈՒՅՑՈՒՄ ՉՆԵՐԱՌՎԱԾ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՑԻՆԵՐԻ ՀԱՄԱՐ ՊԱՏՎԱՍՏԱՆՅՈՒԹԵՐԻ ԵՎ ՊԱՏՎԱՍՏՈՒՄՆԵՐԻ ՀԱՄԱՐ ՕԺԱՆԴԱԿ ՊԱՐԱԳԱՆԵՐԻ ԳՆՄԱՆ ԳՈՐԾԸՆԹԱՑՆԵՐԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1.  ՀՀ արտաքին գործերի նախարարություն

	2022-11-22

	
	N1108-1/53142-22

	«Օտարերկրյա քաղաքացիների, քաղաքացիություն չունեցող անձանց, պատվաստումների ազգային օրացույցում չներառված Հայաստանի Հանրապետության քաղաքացիների համար պատվաստանյութերի և պատվաստումների համար օժանդակ պարագաների գնման գործընթացները կազմակերպելու մասին» Հայաստանի Հանրապետության կառավարության որոշման նախագծում առաջարկվում է «Կառավարության որոշում» բառերից առաջ ավելացնել «Հայաստանի Հանրապետության» բառերը։

	Ընդունվել է: 

	2.   ՀՀ ֆինանսների նախարարություն
	2022-11-30

	
	№ 01/26/20634-2022

	«Օտարերկրյա քաղաքացիների, քաղաքացիություն չունեցող անձանց, պատվաստումների ազգային օրացույցում չներառված Հայաստանի Հանրապետության քաղաքացիների համար պատվաստանյութերի և պատվաստումների համար օժանդակ պարագաների գնման գործընթացները կազմակերպելու մասին» Հայաստանի Հանրապետության կառավարության որոշման նախագծում առաջարկվում է.
- նախագծի ընդունումը հիմնավորող փաստաթղթում բացահայտել`
ա) թե արդյոք ՀՀ կառավարության 12/04/2018թ. N 489-Ն որոշման 3-րդ կետով հավանության արժանացած փոխըմբռնման հուշագրի շրջանակում հնարավոր է կազմակերպել նաև նախագծի 1-ին կետում նշված պատվաստանյութերի և պատվաստումների համար օժանդակ նյութերի ձեռքբերումը, թե ոչ: Եթե այո, ապա  նախագծի 1-ին կետի 1-ին ենթակետում անհրաժեշտ է հղում կատարել նաև նշված որոշմամբ հաստատված հուշագրին.
բ) թե պատվիրատուն ինչպես է ապահովելու ապահովման պայմանները չկիրառելու դեպքում առաջանալիք հնարավոր ռիսկերի նվազեցումը, ընդ որում՝ երբ նախագծով  նախատեսվում է բացառություն սահմանել նաև հատկացվելիք կանխավճարի չափը սահմանափակելու պահանջի նկատմամբ.
գ) ՀՀ կառավարության 02/05/2013թ. N 502-Ն որոշման պահանջները չկիրառելու անհրաժեշտության հանգամանքը. 
	ա) Ընդունվել է:
բ) Ընդունվել է:
գ) Ընդունվել է:



	- նախագծի 1-ին կետի 1-ին ենթակետում նշել այն ժամկետը, որի ընթացքում կարող է կիրառվել առաջարկվող եղանակով գնումների կատարումը.

	Չի ընդունվել, քանի որ Հայաստանի Հանրապետության կառավարության 2018 թվականի ապրիլի 12-ի N489-Ն որոշման 3-րդ կետով հավանության արժանացած ՄԱԿ-ի մանկական հիմնադրամի և Հայաստանի Հանրապետության առողջապահության նախարարության «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպության (այսուհետ՝ Կազմակերպություն) միջև 2018 թվականին կնքված գնումների փոխըմբռնման հուշագրով ժամկետներ սահմանված չեն:

	- հանել նախագծի 1-ին կետի 2-րդ ենթակետը, դրանով նախատեսված հարաբերությունները կարգավորելով ՀՀ կառավարության 04/05/2017թ. N 526-Ն որոշմամբ հաստատված կարգի 15-րդ գլխով նախատեսված կանոններով:
	Ընդունվել է:

	3. ՀՀ  կրթության, գիտության, մշակույթի և սպորտի նախարարություն
	2022-11-29

	
	01/21/30203-2022

	«Օտարերկրյա քաղաքացիների, քաղաքացիություն չունեցող անձանց, պատվաստումների ազգային օրացույցում չներառված Հայաստանի Հանրապետության քաղաքացիների համար պատվաստանյութերի և պատվաստումների համար օժանդակ պարագաների գնման գործընթացները կազմակերպելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չկան: 
		

	
	




	4. ՀՀ  էկոնոմիկային նախարարություն
	

	
	

	ՀՀ կառավարության 2021 թվականի փետրվարի 25-ի թիվ 252-Լ որոշման հավելվածի 16-րդ կետով նախատեսված ժամկետներում կարծիք չի ներկայացվել:
	

	5. ՀՀ արդարադատության նախարարություն
	2023-01-19

	
	/2299-2023

	«Օտարերկրյա քաղաքացիների, քաղաքացիություն չունեցող անձանց,  պատվաստումների ազգային օրացույցում չներառված Հայաստանի Հանրապետության քաղաքացիների համար պատվաստանյութերի և պատվաստումների համար օժանդակ պարագաների գնման գործընթացները կազմակերպելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
Փաստացի սույն  Նախագծով չի կարգավորվում որևէ հստակ հարաբերություն, մասնավորապես՝ Նախագծով նախատեսվում են մի շարք դիսպոզիտիվ «կարող է/են» կարգավորումներ, որոնցից պարզ չի դառնում, թե հստակ ի՞նչ ընթացակարգով է կազմակերպվելու «Օտարերկրյա քաղաքացիների, քաղաքացիություն չունեցող անձանց,  պատվաստումների ազգային օրացույցում չներառված Հայաստանի Հանրապետության քաղաքացիների համար պատվաստանյութերի և պատվաստումների համար օժանդակ պարագաների գնման գործընթացները և այդ գործընթացների շրջանակներում ո՞ր իրավական ակտերի դրույթները չեն կիրառվելու:
Նախագծի 1-ին կետի 3-րդ ենթակետի առաջին նախադասությամբ՝ մի դեպքում սահմանվում է, որ սույն որոշման համաձայն իրականացվող գնման գործընթացներում հայտի և (կամ) պայմանագրի և (կամ) կանխավճարի և (կամ) որակավորման ապահովում կարող է չներկայացվել, իսկ մյուս դեպքում՝ նշված է, որ  կանխավճարի չափը կարող է լինել պայմանագրի գնի հարյուր տոկոսը, ինչպես նաև նախագծի 2-րդ կետից պարզ չի դառնում, թե Հայաստանի Հանրապետության կառավարության 2013 թվականի մայիսի 2-ի N 502-Ն որոշման ո՞ր դրույթներն է նախատեսվում չկիրառել:
Հիմք ընդունելով վերոգրյալ խնդիրները՝ անհրաժեշտ է Նախագիծը համապատասխանեցնել իրավական որոշակիության սահմանադրական սկզբունքի դրույթներին:
	Ընդունվել է մասնակի: 
Նախագծից հանվել են «կարող է/են» դիսպոզիտիվ կարգավորումները, ինչպես նաև հստակեցվել են հայտի և (կամ) պայմանագրի և (կամ) կանխավճարի և (կամ) որակավորման ապահովման  և  կանխավճարի չափի վերաբերյալ կարգավորումները (Նախագծի 1-ին կետի ներկայիս 4-րդ և 5-րդ ենթակետեր): 
Համաձայն «Գնումների մասին» Հայաստանի Հանրապետության օրենքի 5-րդ հոդվածի 1-ին մասի 6-րդ կետի՝ սույն նախագծով սահմանվել է օտարերկրյա քաղաքացիների, քաղաքացիություն չունեցող անձանց,  պատվաստումների ազգային օրացույցում չներառված Հայաստանի Հանրապետության քաղաքացիների համար պատվաստանյութերի և պատվաստումների համար օժանդակ պարագաների գնման գործընթացների առանձնահատկությունները, ինչպես և ներկայում  նմանատիպ հարաբերություններ են կարգավորված  Հայաստանի Հանրապետության կառավարության 2018 թվականի ապրիլի 12-ի N489-Ն որոշմամբ:  Օտարերկրյա քաղաքացիների, քաղաքացիություն չունեցող անձանց, պատվաստումների ազգային օրացույցում չներառված Հայաստանի Հանրապետության քաղաքացիների համար պատվաստանյութերի և պատվաստումների համար օժանդակ պարագաների գնման գործընթացները  նախատեսվում է կազմակերպել «Գնումների մասին» Հայաստանի Հանրապետության օրենքի 23-րդ հոդվածով սահմանված ընթացակարգով, նույն հոդվածի 1-ին մասի 1-ին կետի հիմքով, այսինքն գնումն իրականացնել մեկ անձից, որի ընթացակարգն արդեն իսկ սահմանված է Հայաստանի Հանրապետության կառավարության 2017 թվականի մայիսի 4-ի թիվ 526-Ն որոշմամբ, հետևաբար սույն նախագծով գնման գործընթացի ընթացակարգ սահմանելու անհրաժեշտություն չկա: Ինչպես արդեն նշված է նախագծում,
այդ գործընթացների շրջանակներում չեն կիրառվելու հայտի և (կամ) պայմանագրի և (կամ) կանխավճարի և (կամ) որակավորման ապահովումը ներկայացնելու վերաբերյալ  ՀՀ Կառավարության 2017 թվականի  մայիսի  4-ի N 526-Ն որոշմամբ հաստատված «Գնումների կարգի» 32-րդ կետի պահանջները: Նախագծում լրացվել է նոր ենթակետ կանխավճարի չափի՝ մինչև պայմանագրի գնի հարյուր տոկոս սահմանելու վերաբերյալ, որով նախատեսվել է առանձնահատկություն ՀՀ Կառավարության 2017 թվականի  մայիսի  4-ի N 526-Ն որոշմամբ հաստատված «Գնումների կարգի» 32-րդ կետի 5-րդ ենթակետով սահմանված  կանխավճարի չափի վերաբերյալ:
Միաժամանակ,  Հայաստանի Հանրապետության կառավարության 2013 թվականի մայիսի 2-ի N 502-Ն որոշման դրույթների չտարածման վերաբերյալ կարգավորումն  առկա է   նաև Հայաստանի Հանրապետության կառավարության 2018 թվականի ապրիլի 12-ի N489-Ն որոշման կարգավորումներում, ուստի սույն որոշմամբ ևս նման կարգավորում նախատեսելն անհրաժեշտ է՝ հաշվի առնելով ՄԱԿ-ի մանկական հիմնադրամի կողմից գնման գործընթացների  առանձնահատկությունները, մասնավորապես՝ ՀՀ կառավարության 2018 թվականի ապրիլի 12-ի N 489-Ն որոշման 3-րդ կետով հավանության արժանացած ՄԱԿ-ի մանկական հիմնադրամի և Հայաստանի Հանրապետության առողջապահության նախարարության «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպության միջև 2018 թվականին կնքված գնումների փոխըմբռնման հուշագրի համաձայն՝ գնման գործընթացներն իրականացվում են ՄԱԿ-ի մանկական հիմնադրամի կանոնադրության և կանոնակարգերի պահանջներով, հետևաբար Հայաստանի Հանրապետության կառավարության 2013 թվականի մայիսի 2-ի N 502-Ն որոշման դրույթները կարող են չտարածվել սույն նախագծով սահմանված գնման գործընթացների վրա:


	6. ՀՀ վարչապետի աշխատակազմ

	2023-02-20

	
	№ 02/16.16/5831-2023

	«Օտարերկրյա քաղաքացիների, քաղաքացիություն չունեցող անձանց,  պատվաստումների ազգային օրացույցում չներառված Հայաստանի Հանրապետության քաղաքացիների համար պատվաստանյութերի և պատվաստումների համար օժանդակ պարագաների գնման գործընթացները կազմակերպելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Իսկ նախաբանում նշված «Գնումների մասին» օրենքի 5-րդ հոդվածի 1-ին մասի 6-րդ կետը, ինքնին, չի կարող հիմք հանդիսանալ սույն որոշման ընդունման համար, քանի որ դրա հիման վրա ընդունվել և գործում է ՀՀ կառավարության 2017 թվականի մայիսի 4-ի N 526-Ն որոշումը, հետևաբար նախագիծն անհրաժեշտ է դիտարկել կառավարության վկայակոչված որոշման համատեքստում: 

	Չի ընդունվել: Նախագծի նախաբանում որպես լիազորող նորմ սահմանվել է «Գնումների մասին» ՀՀ օրենքի 5-րդ հոդվածի 1-ին մասի 6-րդ կետը, հաշվի առնելով, որ նախագծով կարգավորվում է օտարերկրյա քաղաքացիների, քաղաքացիություն չունեցող անձանց, պատվաստումների ազգային օրացույցում չներառված Հայաստանի Հանրապետության քաղաքացիների համար պատվաստանյութերի և պատվաստումների համար օժանդակ պարագաների գնման գործընթացների առանձնահատկությունները: Միաժամանակ տեղեկացնում ենք, որ «Գնումների մասին» ՀՀ օրենքի 5-րդ հոդվածի 1-ին մասի 6-րդ կետը լիազորող նորմ է հանդիսանում ոչ միայն ՀՀ կառավարության 2017 թվականի մայիսի 4-ի N 526-Ն որոշման համար, այլ նաև մի շարք իրավական ակտերի համար (օրինակ՝ Հայաստանի Հանրապետության կառավարության 2018 թվականի ապրիլի 12-ի N 489-Ն, 2022 թվականի հունիսի 23-ի 951-Ն , 2017 թվականի մայիսի 18-ի 534-Ն որոշումներ և այլ իրավական ակտեր): 

	7. ՀՀ ֆինանսատնտեսական նախարարական կոմիտե
	2023-03-14

	
	№ ԿԱ/79-2023

	«Օտարերկրյա քաղաքացիների, քաղաքացիություն չունեցող անձանց,  պատվաստումների ազգային օրացույցում չներառված Հայաստանի Հանրապետության քաղաքացիների համար պատվաստանյութերի և պատվաստումների համար օժանդակ պարագաների գնման գործընթացները կազմակերպելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ որոշվեց. հանել օրակարգից՝ առաջարկելով Առողջապահության նախարարությանը լրամշակել նախագիծը Ֆինանսատնտեսական նախարարական կոմիտեի նիստի դիտարկումների հաշվառմամբ, մասնավորապես՝
 1) հաշվի առնելով Ֆինանսների նախարար Վահե Հովհաննիսյանի և Արդարադատության նախարարի տեղակալ Արմենուհի Հարությունյանի դիտարկումները՝ նախագծում հստակ նշել ՀՀ կառավարության 02.05.2013թ. N 502-Ն և 04.05.2017թ. N 526-Ն որոշումների դրույթները, որոնք նախատեսվում է չկիրառել.
 2) Արդարադատության նախարարի տեղակալ Արմենուհի Հարությունյանի առաջարկությամբ ևս մեկ անգամ քննարկել կանխավճարի նախատեսմանը վերաբերող կետերը. 
3) Վարչապետի աշխատակազմի ղեկավարի տեղակալ Բագրատ Բադալյանի դիտարկման համաձայն մեկ անձից գնումն իրականացնել լիազոր մարմնի կողմից համապատասխան ակտով: 
4) Ֆինանսների նախարարության, Արդարադատության նախարարության և Վարչապետի աշխատակազմի հետ փոխհամաձայնեցված նախագիծը ներառել Ֆինանսատնտեսական նախարարական կոմիտեի օրակարգ: Ձայների հարաբերակցությունը՝ միաձայն:
	Ընդունվել է մասնակի:

Նախագծում հստակ հղում է տրվել   ՀՀ կառավարության 02.05.2013թ. N 502-Ն որոշման 3-րդ կետին: Միաժամանակ, հիմք ընդունելով 04.05.2017թ. N 526-Ն որոշման 71-րդ կետի 3-րդ ենթակետի  ա ենթակետը, նախագծի 1-ին կետի 4-րդ  ենթակետը հանվել է  և  5-րդ ենթակետը դարձել է 4-րդ ենթակետ, որով նախատեսվում  է չկիրառել 04.05.2017թ. N 526-Ն որոշման 32-րդ կետի 5-րդ ենթակետի «կանխավճարի չափը չի կարող գերազանցել ընտրված մասնակցի առաջարկած գնի երեսուն տոկոսը» դրույթը:


	8. ՀՀ ֆինանսատնտեսական նախարարական կոմիտե
	2023-04-25

	
	№ ԿԱ/118-2023

	«Օտարերկրյա քաղաքացիների, քաղաքացիություն չունեցող անձանց, պատվաստումների ազգային օրացույցում չներառված Հայաստանի Հանրապետության քաղաքացիների համար պատվաստանյութերի և պատվաստումների համար օժանդակ պարագաների գնման գործընթացները կազմակերպելու մասին» (Ելից՝ 02/16.16/12617-2023) 
Զեկուցող՝ Առողջապահության նախարարի տեղակալ Արմեն Նազարյան 
Հարցի տեսակը՝ զեկուցվող 
Որոշվեց՝ տալ դրական դիրքորոշում՝ պայմանով, որ, նախքան Կառավարության նիստի օրակարգում ներառվելը՝ 
1) Վարչապետի աշխատակազմի ղեկավարի տեղակալ Բագրատ Բադալյանի առաջարկությամբ նախագծից կհանվի մեկ անձից գնում կատարելու թույլտվության վերաբերյալ դրույթը. 







































2) Վարչապետի աշխատակազմի իրավաբանական վարչության պետ Հայկ Կեսոյանի դիտարկումը հաշվի առնելով՝ փոխվարչապետ Տիգրան Խաչատրյանի առաջարկությամբ հիմնավորման մեջ անդրադարձ կկատարվի դեղերի տեխնիկական բնութագրերի կազմման չափորոշիչները չկիրառելու հանգամանքին. 

3) նախագիծը կլրամշակվի Ֆինանսների նախարար Վահե Հովհաննիսյանի կողմից ներկայացված խմբագրական բնույթի առաջարկությունների մասով: Ձայների հարաբերակցությունը՝ միաձայն
	









Ընդունվել է: 
Նախագծից հանվել է «ՄԱԿ-ի մանկական հիմնադրամից ձեռք չբերվող օտարերկրյա քաղաքացիների, քաղաքացիություն չունեցող անձանց,  պատվաստումների ազգային օրացույցում չներառված Հայաստանի Հանրապետության քաղաքացիների համար պատվաստանյութերի և պատվաստումների համար օժանդակ պարագաների գնումների մասին Հայաստանի Հանրապետության օրենսդրության համապատասխան իրականացված գնման մրցակցային ընթացակարգի արդյունքում չափաբաժինները չկայացած հայտարարվելու դեպքում դրանք Կազմակերպության կողմից կարող են ձեռք բերվել Առողջապահության նախարարության կողմից պետության կարիքների համար պատվաստանյութերի և պատվաստումների օժանդակ պարագաների ձեռքբերման համար հայտարարված գնման արդյունքում հաղթող ճանաչված անձից՝ «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 1-ին կետի համաձայն՝ Կազմակերպության պետական բյուջեով չնախատեսված այլ միջոցների հաշվին» ձևակերպումը (նախագծի սկզբնական տարբերակի կետ 2 ենթակետ 2):

Ընդունվել է:
Հիմնավորումը լրամշակվել է:




Ընդունվել է:
Նախագիծը խմբագրվել է:

